
AGROKLASTERLAR FAOLIYATINI 
TAKOMILLASHTIRISHDA XORIJ TAJRIBASI

Berdiyev Abdumalik Hakimovich
Axborot texnologiyalari va menejment universiteti professori

ORCID: 0009-0003-2842-9802
E-mail: a.berdiyev197501@gmail.com

Annotatsiya. Mazkur maqolada agroklasterlar faoliyatini takomillashtirishda xorijiy mamlakatlar tajribasi va uni milliy agrar 
tizimda qo‘llash imkoniyatlari ilmiy jihatdan tahlil qilingan. Tadqiqot davomida rivojlangan davlatlarda agroklasterlarni 
tashkil etish va boshqarishning samarali mexanizmlari, innovatsion texnologiyalarni joriy etish, davlat tomonidan 
qo‘llab-quvvatlash hamda kooperatsiya munosabatlarini rivojlantirish tajribalari o‘rganilgan. Shuningdek, agroklasterlar 
faoliyatida ilm-fan, ishlab chiqarish va qayta ishlash tarmoqlari o‘rtasidagi integratsiyani kuchaytirish orqali ishlab chiqarish 
samaradorligi, eksport salohiyati va raqobatbardoshlikni oshirish masalalari yoritilgan.

Kalit soʻzlar: agroklaster, xorijiy tajriba, eksport, import, integratsiya, ilm-fan, ishlab chiqarish, zamonaviy agrotexnologiya.

Abstract. This article scientifically analyzes the foreign experience in improving agro-cluster activities and the possibilities 
of applying it within the national agricultural system. The study examines effective mechanisms for organizing and 
managing agro-clusters in developed countries, the introduction of innovative technologies, state support measures, 
and the development of cooperative relations. In addition, the article highlights issues related to increasing production 
efficiency, export potential, and competitiveness through strengthening integration among science, production, and 
processing sectors within agro-cluster activities.

Key words: agro-cluster, foreign experience, export, import, integration, science, production, modern agrotechnology.

Аннотация. В данной статье научно проанализирован зарубежный опыт совершенствования деятельности 
агрокластеров и возможности его применения в национальной аграрной системе. В ходе исследования были 
изучены эффективные механизмы организации и управления агрокластерами в развитых странах, внедрение 
инновационных технологий, государственная поддержка, а также опыт развития кооперационных отношений. 
Кроме того, освещены вопросы повышения эффективности производства, экспортного потенциала и 
конкурентоспособности посредством усиления интеграции между наукой, производством и перерабатывающими 
отраслями в деятельности агрокластеров.

Ключевые слова: агрокластер, зарубежный опыт, экспорт, импорт, интеграция, наука, производство, современные 
агротехнологии.

K I R I S H
Klasterlash siyosati davlatning uzoq muddatli iqtisodiy rivojlanish strategiyasining muhim tarkibiy qismi 

bo‘lib, innovatsion, raqobatbardosh va hududiy jihatdan barqaror ishlab chiqarish tizimlarini shakllantirishga 
qaratilgan kompleks institutsional chora-tadbirlar majmuasini ifoda etadi. Uning asosiy maqsadi iqtisodiyot 
tarmoqlari va hududlari doirasida xo‘jalik yurituvchi subyektlar o‘rtasidagi kooperatsiya va integratsiya 
munosabatlarini rivojlantirish, resurslardan samarali foydalanish hamda yuqori qo‘shilgan qiymatga ega yangi 
qiymat zanjirlarini shakllantirishdan iborat.

Klasterlash siyosati bozor mexanizmlari va davlat boshqaruvi o‘rtasidagi mutanosiblikni ta’minlovchi 
strategik iqtisodiy instrument sifatida namoyon bo‘ladi. Mazkur siyosat doirasida agrosanoat, sanoat, turizm, 
logistika va boshqa tarmoqlarda faoliyat yurituvchi korxonalar, ilmiy-tadqiqot muassasalari, ta’lim tashkilotlari 
hamda servis subyektlari o‘rtasidagi hamkorlik munosabatlarini mustahkamlashga alohida e’tibor qaratiladi.

Klasterlash siyosatining konseptual asosini innovatsiya va raqobatbardoshlikni oshirish orqali barqaror 
iqtisodiy o‘sishga erishish tamoyili tashkil etadi. Shu bilan birga, mazkur siyosat ishlab chiqarish va xizmat 
ko‘rsatish zanjirlarini integratsiya qilish, eksport salohiyatini kengaytirish hamda mahalliy ishlab chiqaruvchilarning 
jahon bozoridagi raqobatbardoshligini oshirishga xizmat qiladi.

Agroklaster siyosatining asosiy vazifalari iqtisodiyot tarmoqlari va hududlarining innovatsion rivojlanishini 
ta’minlash, ishlab chiqarish samaradorligini oshirish, ilm-fan va ishlab chiqarish integratsiyasini kuchaytirish 
hamda xo‘jalik subyektlari o‘rtasidagi kooperatsiya munosabatlarini chuqurlashtirishdan iboratdir.

O‘zbekiston Respublikasi mustaqillikka erishgan ilk yillardan boshlab qishloq xo‘jaligini rivojlantirish ustuvor 
strategik yo‘nalish sifatida belgilandi. Amalga oshirilgan islohotlar natijasida soha rivojlandi, milliy iqtisodiyotda 

barqaror o‘sish ta’minlandi hamda aholini oziq-ovqat mahsulotlari va sanoat tarmoqlarini xomashyo bilan 
ta’minlash borasida tizimli chora-tadbirlar amalga oshirildi.

Agrosanoat tarmoqlarida faoliyat yuritayotgan korxonalar oldidagi ustuvor vazifa mahsulot sifatini oshirish, 
ekologik xavfsizlik talablariga javob beradigan, inson sog‘ligiga salbiy ta’sir ko‘rsatmaydigan tabiiy va barqaror 
mahsulotlar yetishtirishdir. Bu zamonaviy agrobiotexnologiyalar, organik mahsulotlarni yetishtirish usullari va 
resurs tejamkor ishlab chiqarish modellarini joriy etishni talab qiladi.

M A V Z U G A  O I D  A D A B I Y O T L A R  S H A R H I
Bugungi kunda qishloq xo‘jaligini jadal rivojlantirish va iqtisodiy samaradorligini oshirishda agroklasterli 

boshqaruv tizimi muhim mexanizm sifatida namoyon bo‘lmoqda. Bu borada Prezidentimiz “qishloq xo‘jaligi 
klasterlari yaqin istiqbolda agrar sohaning lokomotiviga aylanishi kutilmoqda. Chunki qishloq xo‘jaligi, xususan, 
paxtachilikning sanoatlashuvi darajasi ortishi mamlakatning eksport salohiyatini mustahkamlash, aholi turmush 
darajasini oshirishda hal qiluvchi ahamiyat kasb etadi”, deb ta’kidlaganlar.

Agroklaster siyosati mahalliy korxonalarning raqobatbardoshligini oshirish, eksport salohiyatini kengaytirish 
va yuqori qo‘shilgan qiymat zanjirlarini chuqurlashtirish orqali milliy iqtisodiyotning tashqi bozorlardagi 
pozitsiyasini mustahkamlashga xizmat qiladi. Shu bilan birga, iqtisodiy faoliyatni hududlar kesimida mutanosib 
rivojlantirish, mehnat resurslaridan samarali foydalanish va hududiy disproporsiyalarni kamaytirishda muhim 
ahamiyat kasb etadi.

Klaster siyosatini yuritish va uning nazariy asoslarini shakllantirishda Alfred Marshall klaster nazariyasining 
dastlabki ilmiy asoschilaridan biri hisoblanadi. U 1890-yilda nashr etilgan “Iqtisodiyot tamoyillari” asarida 
“industrial districts”, ya’ni sanoat hududlari tushunchasini kiritgan. Uning fikricha, muayyan hududda bir xil yoki 
o‘zaro bog‘liq korxonalarning joylashishi quyidagi ustunliklarni yaratadi:

• malakali mehnat resurslarining shakllanishi;
• axborot va bilimlar almashinuvining tezlashishi;
• ixtisoslashuv va kooperatsiyaning kuchayishi;
• ishlab chiqarish samaradorligining ortishi.
Marshall bu holatni “tashqi iqtisodiy samara” deb atagan.
Michael Porter klaster tushunchasini zamonaviy iqtisodiyotga keng tatbiq etgan. Uning 1990-yildagi 

“Millatlarning raqobat ustunligi” asarida klasterlar mamlakat raqobatbardoshligining muhim omili sifatida 
izohlangan.

Agroklaster siyosatini samarali amalga oshirgan davlatlar qatoriga Amerika Qo‘shma Shtatlari, Germaniya, 
Yaponiya, Xitoy va Niderlandiya kiradi. Xususan, Silikon vodiysi axborot texnologiyalari klasteri milliy innovatsion 
siyosatning muhim modeli sifatida shakllangan bo‘lsa, Industry 4.0 dasturi orqali sanoat klasterlarini raqamli 
iqtisodiyotga integratsiya qilishga erishilgan..

O‘zbekistonda ham agroklaster tizimi, ayniqsa, qishloq xo‘jaligi va sanoat tarmoqlarida jadal rivojlanmoqda. 
Davlat tomonidan paxta-to‘qimachilik, meva-sabzavot, chorvachilik va oziq-ovqat agroklasterlarini tashkil 
etish bo‘yicha keng ko‘lamli islohotlar amalga oshirilmoqda. Kelgusida agroklaster boshqaruv modellarini 
takomillashtirish, ilmiy-innovatsion markazlar bilan integratsiyani kuchaytirish, eksportga yo‘naltirilgan 
mahsulotlar ishlab chiqarishni kengaytirish hamda agroklasterlararo kooperatsiya va logistika zanjirlarini 
rivojlantirish ustuvor vazifalardan biri hisoblanadi.

Klasterlash siyosati milliy iqtisodiyotni tarkibiy jihatdan yangilash, innovatsion salohiyatni rivojlantirish va 
hududiy barqarorlikni ta’minlashga qaratilgan strategik iqtisodiy yo‘nalish hisoblanadi. O‘zbekistonda mazkur 
siyosatni izchil amalga oshirish natijasida yangi ishlab chiqarish zanjirlari shakllanib, raqobatbardosh mahsulotlar 
ishlab chiqarish ko‘lami kengaymoqda hamda milliy iqtisodiyotning barqaror rivojlanishi ta’minlanmoqda.

Ilmiy nuqtayi nazardan, davlat tomonidan agroklaster siyosatini muvofiqlashtirish avvalo agroklaster 
faoliyatini tartibga soluvchi me’yoriy-huquqiy bazani shakllantirish, institutsional muhitni takomillashtirish va 
davlat hamda xususiy sektor o‘rtasidagi hamkorlik mexanizmlarini rivojlantirish orqali namoyon bo‘ladi. Shu 
bilan birga, davlat darajasida milliy va hududiy klaster strategiyalari ishlab chiqilib, ularda iqtisodiy salohiyat, 
kadrlar ta’minoti, infratuzilma va innovatsion rivojlanish ko‘rsatkichlari kompleks baholanadi.

Agroklaster siyosatini amalga oshirishda davlat grantlar, subsidiyalar, imtiyozli kreditlar, soliq yengilliklari 
va infratuzilmaviy qo‘llab-quvvatlash choralari orqali agroklaster ishtirokchilari faoliyatini rag‘batlantiradi. Bu 
mexanizmlar innovatsiyalarni joriy etish, eksport salohiyatini oshirish va yuqori qo‘shilgan qiymatli mahsulotlar 
ishlab chiqarishni kengaytirishga xizmat qiladi. Shuningdek, ilmiy-tadqiqot muassasalari, universitetlar va 
sanoat korxonalari o‘rtasidagi “triple helix” hamkorlik modeli asosida ilm-fan natijalarini amaliyotga integratsiya 
qilish imkoniyatlari yaratiladi.

Davlat tomonidan agroklaster siyosatining samaradorligini ta’minlash maqsadida doimiy monitoring va 
tahlil tizimi joriy etilib, agroklasterlar rivojlanishining iqtisodiy, texnologik va ijtimoiy natijalari baholanadi. Shu 

bilan birga, xorijiy tajribalarni o‘rganish va xalqaro loyihalarda ishtirok etish orqali milliy agroklaster siyosatini 
takomillashtirish hamda transmilliy agroklasterlar uchun qulay huquqiy-iqtisodiy muhit shakllantirishga alohida 
e’tibor qaratilmoqda.

Umuman olganda, agroklaster siyosatini davlat tomonidan muvofiqlashtirish iqtisodiy tizimning barqaror 
rivojlanishini ta’minlovchi muhim institutsional mexanizm hisoblanadi. Uning samaradorligi strategik rejalashtirish 
darajasi, boshqaruv tizimining institutsional barqarorligi va innovatsion muhitning shakllanganlik darajasi bilan 
bevosita bog‘liqdir. 

T A D Q I Q O T  M E T O D O L O G I YA S I
Mazkur tadqiqot agroklasterlar faoliyatini takomillashtirish bo‘yicha xorijiy tajribani o‘rganish va uni milliy 

amaliyotga moslashtirishga yo‘naltirilgan bo‘lib, unda ilmiy bilishning umumiy va maxsus metodlaridan kompleks 
foydalanildi.

Tadqiqotning nazariy asosini agroklaster iqtisodiyoti, agroklasterlar rivojlanishi konsepsiyasi hamda 
hududiy iqtisodiy tizimlar samaradorligi bo‘yicha xorijiy va mahalliy olimlarning ilmiy ishlari tashkil etdi. Tahlilda 
tizimli yondashuv qo‘llanilib, agroklasterlar faoliyati yaxlit ijtimoiy-iqtisodiy tizim sifatida ko‘rib chiqildi.

Empirik tahlil jarayonida qiyosiy tahlil metodi asosida Amerika Qo‘shma Shtatlari, Yevropa Ittifoqi 
mamlakatlari hamda Osiyo davlatlaridagi agroklasterlarni tashkil etish va boshqarish tajribalari o‘rganildi. 
Statistik ma’lumotlarni tahlil qilishda indekslash, guruhlash va dinamik qatorlar usullaridan foydalanildi.

T A H L I L  V A  N A T I J A L A R
Xorijiy mamlakatlar tajribasi agroklaster siyosatining iqtisodiy o‘sishni rag‘batlantirish, innovatsiya va 

texnologiyalar transferini ta’minlash hamda hududiy raqobatbardoshlikni oshirishda muhim ahamiyatga ega 
ekanligini ko‘rsatadi. Turli davlatlarda agroklaster siyosatining mazmuni va amalga oshirish mexanizmlari milliy 
iqtisodiy model, davlat boshqaruvi tizimi hamda innovatsion salohiyat darajasiga qarab shakllangan (1-rasm).

 

DAVLAT STRATEGIK DARAJASI 
(Federal Level Policy Framework) 

Klasterlar uchun kichik 
biznes grantlari 
(Small Business 

Administration) (SBA) 

Klaster faoliyatini 
muvofiqlashtirish 

(Cluster Management 
Organizations) 

Savdo palatalari  
(Chambers of 
Commerce) 

Innovatsiya muhitlari  
(Tech Parks va 

FabLabs) 

Yangi biznes loyihalar 
(Business Incubators va 

Startup Hubs)  

MOLIYALASH VA QO‘LLAB-QUVVATLASH 

Klaster dasturlari va moliyaviy 
ta’minlash  

(Economic Development 
Administration) (EDA)  

Iqtisodiy va eksport siyosati  
(U.S. Department of Commerce) 

(DOC) 

INSTITUTSIONAL DARAJA 
(Institutions) 

Texnologik klasterlar  
(Department of Energy) 

(DOE) 

Innovatsiya va ilm-fan 
(National Science Foundation) 

(NSF) 

SHTAT DARAJASI 
(State Level) 

Agroklasterlarni qo‘llab-quvvatlash 
(Department of Agriculture) (USDA Rural 

Dev) 

Hududiy klasterlar 
(Regional Innovation Clusters) 

(RICs) 

Investitsiya va infratuzilma 
dasturlari 

(State Economic Development 
Agencies) (SEDA) 

Ilmiy hamkorlik  
(State Universities va Tech Centers) 

MAHALLIY DARAJA 
(Local Level) 

U.S. Cluster Mapping Project (Harvard) va Brookings Institution tahlillari 

MONITORING VA BAHOLASH 
(Evaluation) 

Ilmiy tadqiqot 
grantlari (NSF 

Research Grants) 

Davlat-xususiy 
sherikliklar  

(Public-Private 
Partnerships) (PPP) 

Kichik biznes va 
innovatsion klasterlar 

(SBA Innovation Clusters 
Fund) 

Klaster dasturlari 
(EDA Grants) 

1-rasm. AQSh klaster siyosatini amalga oshirish tizimi.



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y
YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz1832

2026-yil, mart. № 3-son.

Xalqaro amaliyotda agroklaster siyosatining eng samarali modellaridan biri Amerika Qo‘shma Shtatlari 
tajribasida namoyon bo‘ladi. Unda davlatning asosiy vazifasi agroklasterlarni to‘g‘ridan to‘g‘ri boshqarish emas, 
balki bozor mexanizmlari orqali xususiy tashabbuslarni rag‘batlantirishdan iborat. Ko‘plab agroklasterlar xususiy 
sektor va universitetlar hamkorligi asosida shakllangan bo‘lib, Silikon vodiysi innovatsiya va startap ekotizimi 
dunyodagi yetakchi modellardan biri hisoblanadi.

AQShda davlat agroklaster siyosatini asosan infratuzilmaviy qo‘llab-quvvatlash, ilmiy tadqiqotlarga grantlar 
ajratish va ta’lim tizimini rivojlantirish orqali amalga oshiradi.

Ushbu model doirasida agroklasterlar erkin raqobat muhitida rivojlanib, innovatsiyalar va yangi 
texnologiyalarning asosiy manbai sifatida namoyon bo‘ladi. European Union mamlakatlarida agroklaster 
siyosatining asosiy maqsadi innovatsion iqtisodiyotni shakllantirish va hududiy integratsiyani kuchaytirishdan 
iborat. Bu jarayon “Regional Smart Specialization Strategies (RIS3)” dasturlari asosida amalga oshirilib, 
agroklasterlar faoliyati maxsus muvofiqlashtiruvchi markazlar orqali tartibga solinadi.

Germaniya va Fransiya tajribasida agroklaster siyosatining ustuvor yo‘nalishi ilmiy-tadqiqot muassasalari 
hamda ishlab chiqarish korxonalari o‘rtasidagi integratsiyani kuchaytirish hisoblanadi. Xususan, BioRegio 
dasturi biotexnologiya agroklasterlarini qo‘llab-quvvatlash orqali ilmiy ishlanmalarni amaliyotga joriy etish va 
innovatsion startaplarni rivojlantirishga xizmat qilgan.

Fransiyada 2005-yildan amalga oshirilayotgan “Pôles de compétitivité” dasturi doirasida agroklasterlar davlat 
tomonidan tanlab olinib, maxsus grantlar bilan moliyalashtiriladi. Ushbu model ilmiy muassasalar, universitetlar 
va sanoat korxonalari o‘rtasidagi integratsiyani kuchaytirish hamda innovatsiya va raqobatbardoshlikni 
oshirishga qaratilgan. Bu yerda davlat nazorati va strategik rejalashtirish klaster rivojlanishini milliy iqtisodiy 
ustuvor yo‘nalishlar bilan muvofiqlashtirish imkonini beradi.

Yaponiyada esa klaster siyosatining asosiy yo‘nalishi innovatsiyalarni joriy etish va inson kapitalini 
rivojlantirishga qaratilgan. 2001-yildan amalga oshirilayotgan “Industrial Cluster Project” dasturi 20 dan ortiq 
ilmiy va sanoat sohalarini qamrab olgan bo‘lib, tarmoqlararo hamkorlikni rivojlantirish, ilmiy-texnologik parklar 
va texnopolislar tashkil etishga xizmat qilmoqda. Yaponiya modelida universitetlar va klasterlar o‘rtasidagi uzviy 
hamkorlik innovatsion ishlanmalarni amaliyotga joriy etish va tijoratlashtirishning muhim mexanizmi sifatida 
namoyon bo‘ladi.

Xitoyda agroklaster siyosatining asosiy xususiyati qat’iy davlat nazorati va markazlashgan rejalashtirish 
tizimi bilan belgilanadi. Bu yondashuv agroklasterlarning rivojlanish strategiyasini davlatning iqtisodiy ustuvor 
yo‘nalishlari va milliy maqsadlari bilan uyg‘unlashtirish imkonini beradi. Agroklasterlar asosan maxsus iqtisodiy 
zonalar, texnoparklar va sanoat shaharchalari shaklida tashkil etilib, davlat tomonidan infratuzilma, soliq 
imtiyozlari hamda kredit resurslari orqali qo‘llab-quvvatlanadi. Ushbu modelda agroklaster siyosatining ustuvor 
maqsadi eksport salohiyatini oshirish va ichki innovatsion imkoniyatlarni kengaytirish hisoblanadi. Shu orqali 
sanoatni modernizatsiya qilish va texnologik yangilanish ta’minlanadi.

Mazkur mamlakatlarda davlat, xususiy sektor va ilmiy muassasalar o‘rtasida hamkorlikni kuchaytirishga 
qaratilgan innovatsion platformalar joriy etilgan. Ushbu platformalar texnologiyalar transferi, bilim almashinuvi 
va innovatsion mahsulotlar ishlab chiqarishni jadallashtirishga xizmat qiladi. Umuman olganda, mazkur klaster 
modeli ijtimoiy samarador va ekologik barqaror iqtisodiy rivojlanishni ta’minlovchi zamonaviy yondashuv sifatida 
qaraladi.

Niderlandiyada agroklaster siyosati Yevropadagi eng ilg‘or va samarali modellardan biri sifatida baholanadi. 
Ushbu yondashuv mamlakatning innovatsion salohiyatini oshirish, ilmiy-tadqiqot faoliyatini rivojlantirish hamda 
fan va ishlab chiqarish o‘rtasidagi integratsiyani kuchaytirishga xizmat qiladi. Natijada texnologiya transferi, 
innovatsion mahsulotlar yaratish va ularni bozorga tatbiq etish jarayonlari samarali yo‘lga qo‘yilgan.

Niderlandiya agroklaster siyosatining asosiy ilmiy-metodologik asosi “uch tomonlama spiral” (“triple helix”) 
modeliga tayanadi. Ushbu model davlat, biznes va ilmiy-tadqiqot muassasalari o‘rtasidagi hamkorlik orqali 
innovatsion ekotizimni shakllantirishni nazarda tutadi. Davlat tomonidan yuqori texnologiyali sohalarda ilmiy 
tashkilotlar va kompaniyalar o‘rtasidagi hamkorlik rag‘batlantirilib, ilmiy ishlanmalarni tijoratlashtirishga alohida 
e’tibor qaratiladi (2-rasm).

Davlat siyosati (Vazirlar mahkamasi, 
Prezident administratsiyasi) 

Iqtisodiyot va moliya 
vazirligi 

Qishloq xo‘jaligi vazirligi Innovatsion rivojlantirish 
agentligi 

Moliyaviy va infratuzilmaviy 
qo‘llab-quvvatlash 

Davlat grantlari 

Hududiy bosqich 
(Viloyat va tuman hokimliklari, 

hududiy klaster kengashlari) 

Ilmiy markaz va 
universitetlar 

Klaster boshqaruv 
kompaniyalari 

Biznes tuzilmalar (ishlab 
chiqarish marketing, 

eksport) 

Soliq va bojxona 
imtiyozlari 

Investitsiya fondlari Innovatsiya va kadrlar 
tayyorlash dasturlar 

Xalqaro hamkorlik va tajriba 
almashish tizimi 

Monitoring va baholash tizimi 

2-rasm. Oʻzbekistonda klaster siyosatini amalga oshirish tizimi

Agroklaster siyosatining amaliy mexanizmi davlat-xususiy sheriklik tamoyiliga asoslanadi. Ilmiy loyihalar 
va infratuzilma tashabbuslari davlat grantlari hamda xususiy investitsiyalar hisobiga moliyalashtiriladi.

Mazkur tizim doirasida agrosanoat, suv xo‘jaligi, energetika, kimyo, logistika, sog‘liqni saqlash va kreativ 
industriyalar kabi ustuvor sohalarda klasterlar shakllantirilgan bo‘lib, ilmiy muassasalar, universitetlar va sanoat 
korxonalari o‘rtasidagi integratsiya yuqori darajada ta’minlangan.

Niderlandiyadagi agroklaster siyosati innovatsiya va raqobatbardoshlikni ta’minlovchi strategik vosita 
sifatida namoyon bo‘ladi. Ushbu modelning ustuvor jihati fan, biznes va davlat o‘rtasida muvozanatli hamkorlikni 
ta’minlashda ifodalanadi. Natijada mamlakat yuqori texnologiyalar, agrobiznes va logistika sohalarida Yevropa 
miqyosida yetakchi o‘rinlardan birini egallab kelmoqda.

O‘zbekistonda agroklaster siyosatini shakllantirish milliy iqtisodiyotni diversifikatsiya qilish, hududiy 
rivojlanishni muvozanatlashtirish, innovatsion faoliyatni rag‘batlantirish va xalqaro raqobatbardoshlikni 
oshirishga yo‘naltirilgan strategik yo‘nalish hisoblanadi. Ushbu tizim davlat, biznes va ilmiy muassasalar 
o‘rtasidagi hamkorlikka tayanadi va mamlakatning barqaror ijtimoiy-iqtisodiy rivojlanishida muhim o‘rin egallaydi.

O‘zbekistonda agroklaster siyosatining asosiy maqsadi iqtisodiyot tarmoqlarida yuqori qo‘shilgan qiymat 
zanjiriga ega ishlab chiqarish tizimlarini shakllantirish va hududiy raqobatbardoshlikni ta’minlashdir.

Uning asosiy vazifalari quyidagilardan iborat:
•	 tarmoqlararo kooperatsiyani kuchaytirish;
•	 innovatsiya va texnologiyalar transferini amalga oshirish;
•	 hududlar iqtisodiy salohiyatidan samarali foydalanish;
•	 tashqi bozorlarda milliy mahsulotlarning raqobatbardoshligini oshirish;
•	 inson kapitali va ilmiy salohiyatni rivojlantirish.
O‘zbekistonda agroklaster siyosatini muvofiqlashtiruvchi va amalga oshiruvchi institutsional tizim quyidagi 

darajalardan iborat:
a) Milliy daraja:

•	 Vazirlar Mahkamasi – agroklaster siyosatining umumiy strategik yo‘nalishlarini belgilaydi, davlat 
dasturlarini tasdiqlaydi.

•	 Iqtisodiyot va moliya vazirligi – iqtisodiy dasturlar va moliyaviy rag‘batlantirish choralarini ishlab chiqadi.
•	 Innovatsion rivojlanish agentligi – ilmiy-tadqiqot va texnologik hamkorlikni ta’minlaydi.
•	 Qishloq xo‘jaligi vazirligi – agroklasterlarning tashkil etilishi va monitoringi uchun mas’ul bo‘ladi.
b) Hududiy daraja:
•	 Viloyat hokimliklari agroklaster tashabbuslarini amalga oshiradi, mahalliy infratuzilma va kadrlar 

salohiyatini ta’minlaydi.
c) Ishlab chiqarish darajasi:
Agroklaster boshqaruv kompaniyalari – ishlab chiqarish, ta’lim, innovatsiya va marketing jarayonlarini 

birlashtiruvchi markazlar sifatida faoliyat yuritadi.
O‘zbekistonda agroklaster siyosatini amalga oshirish uchun quyidagi mexanizmlar taklif etiladi:
•	 davlat grantlari va investitsiya fondlari orqali loyihalarni qo‘llab-quvvatlash;
•	 soliq va bojxona imtiyozlari berish;
•	 eksportni rag‘batlantirish fondlari orqali tashqi bozorga chiqishni osonlashtirish;
•	 innovatsion kredit liniyalari va venchur kapital tizimini rivojlantirish.
Agroklaster siyosatining samaradorligini baholash uchun maxsus ko‘rsatkichlar tizimi joriy etiladi:
•	 ishlab chiqarish hajmi va eksport salohiyati;
•	 yangi ish o‘rinlari soni;
•	 innovatsion mahsulotlar ulushi;
•	 ilm-fan bilan hamkorlik darajasi;
•	 hududiy YaIMga qo‘shilgan hissa.
Bu tizim davlat idoralari tomonidan doimiy ravishda tahlil qilinib, agroklaster siyosatining keyingi bosqichlarini 

rejalashtirishda asos bo‘ladi.
•	 O‘zbekiston agroklaster siyosatini takomillashtirishda Yevropa Ittifoqi, Yaponiya, Janubiy Koreya, Xitoy 

va Turkiya tajribalarini o‘rganish muhim ahamiyat kasb etadi. Shu bois:
•	 xalqaro texnoparklar va ilmiy markazlar bilan hamkorlik yo‘lga qo‘yiladi;
•	 transmilliy klaster loyihalarida ishtirok etishga shart-sharoit yaratiladi;
•	 xorijiy investitsiyalarni jalb etish uchun qulay huquqiy muhit ta’minlanadi.

X U L O S A  V A  T A K L I F L A R
Tadqiqotlar natijasida, bizning fikrimizcha, agroklaster siyosatini amalga oshirishda xorijiy mamlakatlarning 

tajribalarini o‘rganish asosida respublikamizda agroklasterlar faoliyatini tashkil etish va muvofiqlashtirish 
bo‘yicha quyidagi takliflar ishlab chiqildi:

– Xorijiy mamlakatlar tajribasi shuni ko‘rsatadiki, samarali agroklaster siyosati mustaqil davlat institutlari 
orqali amalga oshiriladi. Shunday ekan, mamlakatimizda agroklaster siyosatini amalga oshirish uchun mas’ul 
milliy agentlik yoki “Klasterlarni rivojlantirish markazi”ni tashkil etish lozim. Har bir hududda agroklaster ofislari 
va boshqaruv kompaniyalarini tashkil etish, agroklaster siyosatini muvofiqlashtiruvchi hukumatlararo komissiya 
faoliyatini yo‘lga qo‘yish zarur.

– Niderlandiya va Koreya tajribasida davlat, biznes va fan muassasalari o‘rtasidagi yaqin hamkorlik 
innovatsion o‘sishning asosiy omili hisoblanadi. Bundan kelib chiqib, davlat, biznes va ilm-fan o‘rtasida uch 
tomonlama hamkorlik mexanizmini joriy etish, universitetlar qoshida agroklaster ilmiy markazlarini tashkil etish 
va tadqiqot natijalarini ishlab chiqarishga tatbiq etish lozim.

– Fransiya va AQShda agroklasterlar aynan ilmiy laboratoriyalar, texnoparklar va startap markazlariga 
asoslangan bo‘lib, bunda har bir sohada innovatsiya texnoparki yoki ilmiy-texnologik markaz tashkil etish 
zarur. Ilmiy tadqiqotlar uchun milliy grant dasturlarini joriy etish hamda ilmiy yangiliklarni tijoratlashtirishni 
rag‘batlantiruvchi qonunchilikni takomillashtirish lozim.

– Yevropa mamlakatlarida har bir hudud o‘zining iqtisodiy va tabiiy resurslaridan kelib chiqib ma’lum 
yo‘nalishda ixtisoslashgan. Shundan kelib chiqib, har bir viloyat uchun ixtisoslashgan agroklaster turini belgilash 
(masalan, Samarqand – agroturizm, Farg‘ona – to‘qimachilik, Qashqadaryo – agrosanoat qayta ishlash), 
mintaqaviy agroklaster strategiyalarini ishlab chiqish va ularni milliy strategiya bilan uyg‘unlashtirish zarur.

– AQSh tajribasidan kelib chiqib, “O‘zbekiston klaster xaritasi”ni yaratish, barcha agroklaster subyektlarini 
yagona ma’lumotlar bazasi orqali bog‘lash va klaster samaradorligini baholovchi raqamli ko‘rsatkichlar tizimini 
ishlab chiqish lozim.

